DAGUR UMHVERFISINS

miðvikudaginn 25. apríl 2007

Á Hrafnaþingi Náttúrufræðistofnunar Íslands flytur Hilmar Malmquist líffræðingur hjá Náttúrufræðistofa Kópavogs erindi um tengsl lífríkis við vatna- og jarðfræðilega þætti í íslenskum stöðuvötnum. Sjónum verður sérstaklega beint að lindavötnum. Hrafnaþing hefst klukkan 12:15 í sal Möguleikhússins á Hlemmi.
Félag umhverfisfræðinga efnir til opins fundar í stofu 132 í Öskju klukkan 16:30 með frambjóðendum fyrir Alþingiskosningarnar þar sem fjallað verður um hvað einstaklingar og fyrirtæki geta gert vegna loftslagsbreytinga. Frambjóðendur verða með stutta kynningu á því hvernig þeir hyggjast beita stefnumótun stjórnvalda til að hvetja og auðvelda einstaklingum og fyrirtækjum að takast á við það að draga úr loftslagsbreytingum. Að því loknu verður opnað á spurningar úr sal.

Umhverfisvefurinn Natturan.is verður kynntur í Kringlunni frá kl. 14:00. Virkni vefsins verður kynnt og umhverfisvænt kynningarefni gefið þeim sem þiggja vilja. Á vefnum verður að finna ítarlegar upplýsingar um umhverfisvottuð fyrirtæki, vörur og þjónustu.  
Fræðslufundur Sesseljuhúss, umhverfisseturs í Sólheimum á Suðurlandi, kl. 17:30-19:00. Spurt verður hvaða umhverfiskröfur eru gerðar til stóriðju á Íslandi. 

Fyrirlestrar:

Bergur Sigurðsson, framkvæmdastjóri Landverndar, fjallar um umhverfisáhrif álvera.

Þór Tómasson hjá Umhverfisstofnun fjallar um útgáfu og efnistök starfsleyfa álvera.

Umhverfisnefnd Borgarbyggðar býður í samvinnu við félagsmiðstöðina Óðal íbúum sveitarfélagsins í bíó þar sem sýnd verður myndin „An inconvenient truth“ eftir Al Gore. Sýning myndarinnar hefst kl 17:30 í félagsmiðstöðinni Óðali í Borgarnesi og tekur rúmlega eina og hálfa klukkustund. Að lokinni sýningu mun Stefán Gíslason umhverfisstjórnunarfræðingur svara fyrirspurnum.
Orkusetur opnar nýjan loftslagsvef á slóðinni www.co2.is.
Gámaþjónusta Vestfjarða og Sorpbrennslustöðin Funi býður öllum sex ára börnum í Ísafjarðarbæ og Bolungarvík til sín í heimsókn. Við það tækifæri verða m.a. kynnt úrslit í samkeppni meðal leikskólabarna um mynd til að hvetja fólk til að skilja bíla ekki eftir í gangi fyrir utan skólana.

Upphafspunktur á samstarfsverkefni Ferðaþjónustu bænda, Landgræðslu ríkisins og Skógræktarfélags Íslands verður settur á á Degi umhverfisins. Atburðurinn verður á Kríunesi við Elliðavatn. Boðið verður til morgunverðarfundar kl. 8.00 og verkefnið kynnt. Að því loknu gengið út til gróðursetningar á nokkrum plöntum og hugað að gróðurþekju.  Upplýsingar um verkefnið má fá hjá Marteini Njálssyni gsm: 847 8759 og Berglindi Viktorsdóttur gsm: 896 9501.

Námsgagnastofnun hefur tekið saman efni sem gæti gagnast við umfjöllun um hreina orku og loftslagsmál. Vefslóðin er http://www.nams.is/i-dagsins-onn/ur-riki-natturunnar/nr/990
Umhverfisnefnd Eyjafjarðarsveitar efnir til fræðslufundar um umhverfismál. Fundurinn verður haldinn í Hrafnagilsskóla, Eyjafjarðarsveit og hefst kl. 20:00.
Erindi:
Sigurður Friðleifsson: Hrein orka og útblástursmál á Íslandi.
Ásgeir Már Andrésson: Vistvænt eldsneyti.
Brynhildur Bjarnadóttir: Kolefnisbinding með skógrækt.
Í Grundarfirði fer fram stofnfundur Landgræðslufélags Framsveitar. Félagið mun verða landgræðslu - og landbótafélag og tilgangur þess er að bæta landkosti og endurheimta fyrri landgæði í úthaga í Framsveit og nágrenni. Stofnfundurinn verður haldinn í Samkomuhúsinu í Grundarfirði og hefst kl 20.
Grundarfjarðarbær stendur fyrir opnu húsi í Samkomuhúsinu kl. 16:00 – 20:00. Fyrirtækjum er boðið að vera með kynningar í umhverfismálum eða á starfsemi sinni er tengist umhverfismálum. Meðal annars verður tekið við skráningum starfsmannahópa í keppnina Hjólað í vinnuna, jarðgerðarverkefni verða kynnt, fjallað um möguleika á aukinni gróðursetningu innan þéttbýlis og fjallað um vistakstur.
Hekla hf. mun afhenda Sorpu sjö nýja Volkswagon Caddy metanbíla og verða metanbílar í eigu Sorpu þá 16 talsins.
